საქართველოს გარემოს დაცვისა და სოფლის მეურნეობის სამინისტროს გარემოსდაცვით შეფასების დეპარტამენტს

შეზღუდული პასუხისსმგებელი საზოგადოება „ტრანზიტ ინდასტრი დეველოპმენტ“ (ს/კ 400281869)
 ელ.ფოსტა:  giogulua0602@gmail.com 
ტ. 595 78-58-38. 
სკრინინგის ანგარიში
გაცნობებთ, რომ შეზღუდული პასუხისმგებლობის საზოგადოება “ტრანზიტ ინდასტრი დეველოპმენტ” (რეგისტრირებული:  თბილისი,  ნაძალადევის რაიონი, ზედაზენის ქ., №2, კორპ. 1, სართული 1, კომერციული ფართი N 2), გეგმავს ავტოგასამართი სადგურის მოწყობას ყაზბეგის მუნიციპალიტეტი, დაბა სტეფანწმინდაში, ლარსის სასაზღვრო გამშვები პუნქტის ტერიტორიის მიმდებარედ, (GPS კოორდინატში X=469402.00;  Y=4732282.00).

ავტოგასამართი სადგურიდან უახლოესი დასახლებული პუნქტი დაშორებული იქნება 3 კმ-ზე მეტი მანძილით.
საქართველოს კანონის „გარემოსდაცვითი შეფასების კოდექსი“-ს მე-7 მუხლის მე-4 ნაწილის შესაბამისად შეზღუდული პასუხისმგებლობის საზოგადოება “ტრანზიტ ინდასტრი დეველოპმენტ”-ის მიერ დაგეგმილი ავტოგასამართი სადგურის მოწყობასთან დაკავშირებით წარმოგიდგენთ განცხადებას სკრინინგის პროცედურის გასავლელად და გთხოვთ თქვენს გადაწყვეტილებას.

საპროექტო ტერიტორია მდებარეობს: ყაზბეგის მუნიციპალიტეტი, დაბა სტეფანწმინდაში, ლარსის სასაზღვრო გამშვები პუნქტის ტერიტორიის მიმდებარედ,  მიწის ნაკვეთის საკადასტრო კოდია 74.01.15.054 და წარმოადგენს სახელმწიოფოს კუთვნილ ტერიტორიას, რომელიც იქნება იჯარით აღებული. აღნიშნული ტერიტორია წარმოადგენს 3000 მ2,  გზის პირზე მდებარე მიწის ნაკვეთს (იხ დანართში სურათები), რომელიც შემდგომში მობეტონებული იქნება.

აღნიშნული ტერიტორია დღევანდელი  მდგომარეობით არის ცარიელი აუთვისებელი, მას სამი მხრიდან ესაზღვრება ლარსის გამშვები პუნქტის ტერიტორია და მომიჯნავედ ესაზღვრება ბეტონის საავტომობილო გზა, აღმოსავლეთ მხარეს ესაზღვრება მთის ფერდობი.
ავტოგასამართი სადგურის დაგეგმილი მშენებლობის ტერიტორიიდან მდინარე თერგი დაშორებულია არანაკლებ 120 მეტრით.
ტერიტორიაზე დაგეგმილია ბენზინ-დიზელ გასამართი სადგურის და კომერციული ფართის მშენებლობა.

ტერიტორიაზე დაგეგმილია კომერციული ფართის მშენებლობა, სადაც უნდა განთავსდეს საოპერატორო და საპირფარეშო. საყოფაცხოვრებო-სამეურნეო წყლები შიდა კანალიზაციის სისტემით მიერთებული იქნება უკვე არსებულ ლარსის გამშვები პუნქტის საკანალიზაციო სისტემასთან. ავტოგასამართი სადგურის წყალმომარაგება განხორციელდება ასევე უკვე არსებული ადგილობრივი წყალმომარაგების სისტემიდან, რომელიც ამარაგებს ლარსის გამშვებ პუნქტს. 
ავტოგასამართი სადგურის საწვავის ავზი განთავსდება ბეტონის სარკოფაგში გასამართი სვეტების ქვეშ, რომლებიც იქნებიან ორშრიანი ავზები.

კერძოდ, მიწის ქვემოთ განთავსებული იქნება ქარხნული წარმოების 50 მ3 მოცულობის  სამი ცალი ცისტერნა, რომლებიდანაც ორი ცალი, თითეული გაყოფილი იქნება ორ ნაწილად: 20 მ3 და 30 მ3 მოცულობებად.

დიზელის საწვავის მისაღებად გათვალისწინებული იქნება 1 ცალი 50 მ3 მოცულობის რეზერვუარი და ორი ცალი 30 მ3 მოცულობის რეზერვუარი (დაყოფილი რეზერვუარების თითო ნაწილი), ანუ დიზელის საწვავი განთავსებული იქნება სამ რეზერვუარში, რომელთა ჯამური მოცულობა ტოლი იქნება 110 მ3. 

ხოლო გაყოფილი ერთი რეზერვუარის 20 მ3 მოცულობის ნაწილში განთავსებული იქნება პრემიუმის მარკის ბენზინი, ხოლო მეორე გაყოფილი რეზერვუარის 20 მ3 მოცულობაში განთავსებული იქნება რეგულარის მარკის ბენზინი, ანუ ბენზინის მისაღებად გათვალისწინებულია ორი ცალი, ჯამურო 40 მ3 მოცულობის რეზერვუარები.

ტერიტორიაზე განთავსებული იქნება 6 საწვავსარიგებელი სვეტი როგორც ბენზინის საწვავისათვის, ასევე დიზელის საწვავისათვის თითეული 4 ან 6 გასამართი პისტოლეტებით.

ავტოგასამართ სადგურზე იგეგმება 4 ტიპის საწვავის რეალიზაცია, პრემიმუმი და რეგულარული  ტიპის ბენზინის საწვავისა და ევროდიზელი და დიზელის საწვავისათვის. 
აღნიშნული დანადგარი უნდა განთავსდეს ტერიტორიაზე ფარდულის ქვეშ, ბეტონის საფარით და კონკრეტულად ავტომობილის სადგომ მოედანზე დამატებით მოეწყობა წყალშემკრები დრენაჟი (ფარდულის ქვეშ) სადაც არ ხვდება წვიმის წყალი და დაერთებული იქნება გამწმენდ ნაგებობაზე (სალექარზე) რომ არ მოხდეს შემთხვევით დაღვრილი საწვავის პირდაპირი სახით ბუნებაში მოხვედრა.

საპროექტო ტერიტორიაზე გათვალისწინებულია სახანძრო წყლისთვის 50 ტონიანი რეზერვუარის მიწაში განთავსება, რომელიც აღნიშნული დანადგარიდან მოშორებით გზის გასწვრივ განთავსდება და ხანძრის შემთხვევაში სახანძრო შეძლებს ისარგებლოს დამატებითი წყლის რესურსით.

საწვავმარიგებელი სვეტები პროექტის მიხედვით დამონტაჟებული იქნება ზემოდან დახურულ ტერიტორიაზე, რომელიც დაკავშირებლი იქნება თანამედროვე სპეციალურად საწვავისთვის განკუთვნილი  მილებით საწვავის ავზთან.

ტერიტორიაზე დაგეგმილია კომერციული ფართის მშენებლობა სადაც უნდა განთავსდეს საოპერატორო და საპირფარეშო.
გზის გასწვრივ განთავსდება ფასმაჩვენებელი დაფა ელ.სანათებით.

საწვავის მიღება პროექტით დაგეგმილია ავტოცისტერნის საშუალებით, რომელიც უნდა დაერთდეს ტერიტორიაზე  განთავსებულ ჩამსხმელ დგარზე.

რეზერვუარი განთავსებული იქნება მიწის ქვემოთ. მათი „სასუნთქი სარქველები“-ს სიმაღლე იქნება H=8.0 მ და დიამეტრი D=0.05 მ. რეზერვუარი დაფარული იქნება ანტიკოროზიული ნივთიერებებით.
ავტოგასამართი სადგური გათვალისწინებულია ბენზინისა და დიზელის საწვავის მომხმარებელზე რეალიზაციისათვის, რომლის წლიური მაქსიმალური ჯამური რაოდენობა მოსალოდნელია 25970 მ3 ოდენობით (20075 ტ/წელ), საიდანაც 15970 მ3 (12775 ტ/წელ) დიზელის საწვავი და 10000 მ3 (7300 ტ/წელ) ბენზინის საწვავი.
საწარმო საწვავს მიიღებს ავტოცისტერნების საშუალებით და გადაიტანს მას მიწისქვეშა რეზერვუარებში.

რეზერვუარებიდან საწვავი მიეწოდება ავტოგასამართ სვეტებს, საიდანაც ხდება მისი ავტომანქანების ბაკებში (ავზებში) გადასხმა.
ტერიტორიაზე განთავსდება 2 ცალი მეხამრიდი, ერთი სრულად დაფარავს ორივე ფარდულს, ხოლო მეორე კომერციულ ფართს. აღსანიშნავია, რომ საწვავის მიღებისას უნდა მოხდეს ავტოცისტერნის დაერთება დამიწების ჭანჭიკზე და მხოლოდ ამის შემდეგ დაიწყოს საწვავის მიღების პროცესი. 

საწარმოს საქმიანობის სპეციფიკიდან გამომდინარე, ადგილი აქვს საწარმოს უბნებზე მავნე ნივთიერებათა წარმოქმნას და მათ შემდგომ გაფრქვევას ატმოსფეროში. საწარმოს მიერ ატმოსფერულ ჰაერში გაფრქვეულ მავნე ნივთიერებებს წარმოადგენს: ნავთობპროდუქტების ნახშირწყალბადები. ნავთობპროდუქტების ნახშირწყალბადების მაქსიმალური ინტენსივობები ფიქსირდება ავტოცისტერნებიდან რეზერვუარებში ნავთობპროდუქტების მიღებისას და გაცემისას.
ქვემოთ ცხრილ-1-ში მოცემულია ავტოგასამართი სადგურიდან მოსალოდნელი გაფრქვევის მავნე ნივთიერებების კოდი, ზღვრულად დასაშვები კონცენტრაციების მნიშვნელობები და საშიშროების კლასი. 
ცხრილი 1.

როგორც უკვე აღინიშნა, ავტოგასამართი სადგურიდან მავნე ნივთიერებების გაფრქვევების ინტენსივობების მაქსიმალური წამური მნიშვნელობები მიიღება საწვავის მიღებისას და ავტომობილების გამართვისას. თუ გავითვალისწინებთ, რომ საწვავის ავტოცისტერნებში მიღებისას არ ხდება ავტომანქანების გამართვა, ის მნიშვნელოვნად შეამცირებს გაფრქვევების წამურ ინტენსივობებს.

ავტოგასამართი სადგურის ფუნქციონირებისას წყალი საწარმოო მიზნებისათვის არ გამოიყენება, წყალი გამოიყენება მხოლოდ საყოფაცხოვრებო მიზნებისათვის და სახანძრო მიზნებისათვის. წყლის მომარაგება მოხდება ადგილობრივი წყალმომარაგების სისტემიდან. საყოფაცხოვრებო-სამეურნეო წყლების ჩაშვება განხორციელდება უკვე არსებულ საკანალიზაციო სისტემაში, რომელიც არსებობს ლარსის გამშვები პუნქის ტერიტორიაზე. რაც შეეხება სახანძრო მიზნებისათვის წყლის გამოყენება განხორციელდება 50 ტონა მოცულობის სახანძრო  მიწისქვეშა ავზიდან. 

რადგან ავტოგასამართი სვეტები განთავსებული იქნება ზემოდან დახურული ფარდულის ტიპის შენობაში, ამიტომ სანიაღვრე წყლების დაბინძურების რისკი ნავთობპროდუქტებით არ არსებობს. აღნიშნული სანიაღვრე წყლები მიერთებული იქნება ტერიტორიაზე არსებულ სანიაღვრე არხებთან.
ბენზინგასამართი სადგური აღიჭურვება ცეცხლმაქრებით და როგორც უკვე აღინიშნა, 50 ტონიანი სახანძრო მიწისქვეშა ავზით.

ავტოგასამართი სადგურის ტერიტორიაზე მოწყობილი იქნება ნარჩენების განთავსებისათვის უბანი, სადაც განთავსებული იქნება ნაგვის ურნები დასტიკეტებული სხვადასხვა ნარჩენებისთვის ინდივიდუალურად.

საწარმოს მუშაობის პროცესში ხმაურის გავრცელების დონეების გადაჭარბება არ არის მოსალოდნელი, რადგან ავტოგასამართი სადგურის სპეციფიკიდან გამომდინარე არ იგეგმება მაღალი ხმაურის დონის გამომწვევი დანაგარის ქონა.

დაგეგმილი ავტოგასამართი სადგურის საამშენებლო ტერიტორიაზე არ ფიქსირდება ხე მცენარეები, გარდა რამოდენიმე ბუჩქოვანი მცენარისა. ტერიტორიის გარე პერიმეტრზე ფიქსირდება რამოდენიმე მცირე ზომის ფიჭვოვანი მცენარე (იხ. დანართში სურათი). ასევე საპროექტო ტერიტორიაზე  არ ფიქსირდება ცხოველთა სახეობები.

საქმიანობისთვის გამოყოფილი ტერიტორიის შემოგარენში ასევე მის სიახლოვეს არ არის ჭარბტენიანი ტერიტორიები, ამდენად მასზე ზეგავლენა არ არის მოსალოდნელი.

მართალია ავტოგასამართი სადგურისათვის გამოყოფილი ტერიტორია მდებარეობს რუსეთის საზრვართან ახლოს, მაგრამ საქმიანობის სპეციპიკის, მასშტაბის და ადგილმდებარეობიდან გამომდინარე, რაიმე ტრანსსასაზღვრო ზემოქმედება მოსალოდნელი არ არის.

ავტოგასამართი სადგურის მშენებლობის პერიოდში მიწის სამუშაოების წარმოებისას ნაყოფიერი ფენის არსებობის შემთხვევაში მოხსნილი ნიადაგის ნაყოფიერი ფენა სრული კანონმდებლობის დაცვით დასაწყოვებული იქნება საწარმოო.

ავტოგასამართ სადგურში ძირითადად დასაქმებულია ადგილობრივი მოსახლეობა, რის გამოც დემოგრაფიული ცვლილებები მოსალოდნელი არ არის.

საწარმოს საქმიანობა დადებით გავლენას მოახდენს რეგიონის სოციალურ-ეკონომიკურ გარემოზე.

საწარმოს ტერიტორიაზე მიწის სამუშაოების შესრულების პროცესში არქეოლოგიური ან კულტურული მემკვიდრეიბის ძეგლის არსებობის ნიშნების ან მათი რაიმე სახით გამოვლინების შემთხვევაში დამკვეთის მოთხოვნით სამუშაოთა მწარმოებელი ვალდებულია „კულტურული მემკვიდრეობის შესახებ“ საქართველოს კანონის მე-10 მუხლის თანახმად შეწყვიტოს სამუშაოები და ამის შესახებ დაუყოვნებლივ აცნობოს კულტურისა და ძეგლთა დაცვის სამინისტროს.

ავტოგასამართი სადგურის მშენებლობისას და ფუნქციონირებისას რაიმე სახის ბუნებრივი რესურსები არ იქნება გამოყენებული, გარდა ინერტული მასალისა, რომელიც გამოყენებული იქნება რეზერვუარის მიწისქვეშ განთავსებისას.

ავტოგასამართი სადგურის მშენებლობისას მოსალოდნელია უმნიშვნელო რაოდენობით საამშენელო მასალების წარმოქმნა ნარჩენების სახით, ხოლო ოპერირებისას მოსალოდნელია პრაქტიკულად მხოლოდ საყოფაცხოვრებო ნარჩენების წარმოქმნა (წელიწადში მაქსიმუმ 3.65 მ3-ის ოდენობით). აღნიშნული ნარჩენებისა და ასევე რაიმე სახის სახიფათო ნარჩენების წარმოქმნის შემთხვევაში (ნავთობპროდუქტებით დაბინძურებულ ჩვრები და სხვა) მათი მართვა განხორციელდება კანონმდებლობით გათვალისწინებული სრული მოთხოვნების გათვალისწინებით, კერძოდ მათი დროებითი განთავსება, ტრანსპორტირება და გადაცემა შესაბამისი ნებართვების მქონე ორგანიზაციებზე.
ავტოგასამართი სადგურისათის  განკუთვნილი ტერიტორიის საზღვარი  დაშორებულია  ყაზბეგის ეროვნული პარკის საღვრიდან 50 მეტრი მანძილით (იხ. სურათი 6.). აღნიშულ ტერიტორიასა და ეროვნული პაკის საზღვარი გამოყოფილია მთის კლდის ფერდობით. აღნიშნული კლდის ციცაბოს სიმაღლე თითქმის 100 მეტრია (იხ. დანართში სურათები, 1, 2, 7 და 8). ყოველივე ამის და  ავტოგასამართი სადგურის სპეციფიკიდან და მაშტაბებიდან გამომდინარე, მისი ფუნქციონირება და მშენებლობა ვერ მოახდენს რაიმე უარყოფით ზეგავლენას ზემოთ აღნიშნულ დაცულ ტერიტორიაზე;
განთავსების ტერიტორიის სიახლოვეს  არ არის მიწისზედა ძეგლები (ისტორიული მნიშვნელობის აქტივები ან ნაგებობები). ასევე ბუნებრივია მისი მშენებლობა  ვერ გამოიწვევს რაიმე უარყოფით ზეგავლენას მასზე.
ავტოგასამართი სადგურის ფუნქციონირებისას კუმულაციური ზემოქმედება არ არის მოსალოდნელი, რადგან მის უშუალო სიახლოვეს ანალოგიური ტიპის ავტოგასამართი სადგური არ ფუნქციონირებს.  

ავტოგასამართი სადგურის ოპერირებისას ავარიული სახით შესაძლებელია მოხდეს თხევადი საწვავის გაცემისას მათი დაღვრა. ავტოგასამართი სადგურის გასაცემი სვეტების მოედანის გარე პერიმეტრი მოწყობილი იქნება არხებით, რომელიც შეერთებული  იქნება მიწისქვშა სალექარ ავზთან, სადაც დაღვრის შემთხვევაში ისინი მოხვდებიან. ამით აცილებული იქნება მათი გარემოში მოხვედრა და გარემოს დაბინძურება. აღნიშნული დაღვრილი ნავთობპროდუქტების რეზერვუარში დალექვის შემდეგ. ისინი ამოღებული იქნება, ხოლო დარჩენილი ნავთობპროდუქტებით დაბინძურებული შლამი განთავსდება კონტეინერში და შემდგომ უტილიზაციაზე გადაეცემა ისეთ ორგანიზაციას, რომელსაც გააჩნიათ შესაბამისი ნებართვა. ასევე სახანძრო უსაფრთხოებიშ მიზნით დამონტაჟებული იქნება სახანძრო დაფები ცეცხლმაქრებით და წყლის ავზი.

დანართი 1. ავტოგასამართი სადგურის გენ-გეგმა
დანართი 1. მიწის ნაკვეთის ტოპოგრაფიული გეგმა

დანართი 2. მიწის ნაკვეთის ამონაწერი.

დანართი 3. მიწის ნალვეთის საკადასტრო გეგმა

[image: image3.png]b330@bAG 39385 3360 Gbo60b 960z
‘a3ag600

Lsgspof oo 74.01.15.054 s ot sesblogme b6
oo S 182020225093 rost 3000 333 (WGS 84/ UTM 200 38N)
ot vt 101042020

o

ro

mm

s WS 84T e 3 o » 2
e s et ] [o g
B TTpe—— e





დანართი 4. ამონაწერი სამეწარმეო რეესტრიდან.

დანართი 5. ავტოგასამართი სადგურის განთავსების ტერიტორიის სურათები.

სურათი 1.

სურათი 2.

სურათი 3.

სურათი 6.

სურათი 7.


სურათი 8.

